
	नमस्ते और ‘एक्ने का उपचार’ नामक मेरी पुस्तक खरीदने के लिए धन्यवाद। 

	मुझे आशा है कि यह जानकारी आपको सहायक, उपयोगी और लाभदायक लगेगी।‎

	मुँहासे और संबंधित विषयों पर इस ईबुक की जानकारी को लगभग 500-600 शब्दों के 15 अध्यायों में व्यवस्थित किया गया है।

	एक अतिरिक्त बोनस के रूप में, मैं इस सामग्री का उपयोग आपको अपनी वेबसाइट या ‎आपके अपने ब्लॉग और न्यूजलेटर में करने की अनुमति दे रहा हूं, हालांकि बेहतर होगा कि पहले उन्हें आप अपने शब्दों में फिर से लिख लें‎।

	आप पुस्तक को विभाजित भी कर सकते हैं और लेखों को पीएलआर के रूप में पुनर्विक्रय कर सकते हैं। वास्तव में, आपके पास जो अधिकार नहीं है, वह केवल यह है कि जैसी यह पुस्तक आपको वितरित की गई है, आप वैसे इसको पुनर्विक्रय या उपहार में नहीं दे सकते।

	कृपया अपनी प्रतिक्रिया उस कंपनी के द्वारा हमसे साझा करें, जिससे आपने यह पुस्तक खरीदी है।‎

	इस प्रकाशन को खरीदने के लिए फिर से धन्यवाद,‎

	शुभकामनायें 

	
		ओवेन जोन्स 

		चेहरे के एक्ने का उपचार 



	चेहरे पर एक्ने के निशान अतीत में एक विस्फोटक स्थिति को झेलने, या यहां तक कि एक्ने के गंभीर मामलों का सामना करने की एक दुखद याद दिलाते हैं। वे अपने स्थायी दागों और उनकी कुरूप उपस्थिति के कारण असहनीय होते हैं। आम तौर पर, चेहरे पर मौजूद एक्ने के निशान का इलाज काफी मुश्किल है, लेकिन उपचार के तरीकों में हुई अद्भुत प्रगति के कारण इन दिनों ऊतक पुनर्जनन और पुनरुत्थान असंभव नहीं है। चेहरे के एक्ने के निशान का इलाज कॉस्मेटिक सर्जरी से, और कभी-कभी काउंटर पर मिलने वाले उत्पादों से भी किया जा सकता है। 

	

	आसान शब्दों में, जब त्वचा के ऊतकों में एक्ने से हुए दाग़ों की बात की जाती है, तो हम असल में तैलीय, अवरुद्ध रोमछिद्रों के पिछले विस्फोट के कारण ठीक हुए घावों के बारे में बात कर रहे होते हैं। हालांकि अधिकांश खुरदरे ऊतक अस्थायी होते हैं और समय के साथ स्वाभाविक रूप से गायब हो जाते हैं, लेकिन एक्ने के अधिक गंभीर रूपों से होने वाले कुछ निशान स्थायी हो सकते हैं, जो कि तब हो जाते हैं, जब आप चेहरे के एक्ने के निशानों के उपचार की ओर रुख करना चाहते हैं। 

	

	यदि पीड़ित त्वचा को नुकसान होने की प्रारंभिक अवस्था में ही त्वचा विशेषज्ञ के पास जाता है, खासकर तभी जब नोड्यूल या सिस्ट त्वचा की सतह पर लाल फुंसी के रूप में होते हैं तो गंभीर निशानों को रोका जा सकता है। यदि एक्ने की बीमारी ने पहले ही आपकी त्वचा पर निशान छोड़ दिये हैं, तो आपको इस मुद्दे को दूसरे दृष्टिकोण से देखना होगा, जिसमें आमतौर पर नाजुक त्वचा की गहरी कॉस्मेटिक सर्जरी शामिल होती है। 

	

	लेजर रिसर्फेसिंग क्षतिग्रस्त त्वचा क्षेत्रों को हटाने और नीचे की त्वचा के ऊतकों के जैविक पुनर्विकास को प्रोत्साहित करने का एक संभावित तरीका है। निशानों के उपचार की इस प्रक्रिया में स्थानीय संज्ञाहरण का उपयोग शामिल है और प्रक्रिया में क्षति की सीमा के आधार पर कुछ मिनट से एक घंटे के बीच का समय लग सकता है। 

	

	फ्रैक्शनल लेजर थेरेपी चेहरे के दाग-धब्बों को खत्म करने के सबसे हालिया तरीकों में से एक है। इसमें त्वचा के स्तर में गहराई पर सर्जिकल प्रक्रिया शामिल है। संवेदनशील त्वचा के क्षेत्रों पर जख्मी ऊतकों का यह उपचार गुणवत्ता के मामले में डर्माब्रेशन और लेजर रिसर्फेसिंग दोनों से बेहतर है और इसमें उपचार अवधि भी बहुत कम है। फिर भी, फ्रैक्शनल लेजर थेरेपी केवल उन कुछ भाग्यशाली लोगों की पहुंच में होती है, जो इसे वहन कर सकते हैं, क्योंकि यह एक्ने के निशानों के लिए अब तक उपलब्ध सबसे महंगा उपचार है। 

	

	हो सकता है कि चेहरे के निशानों का गहरे स्तर पर उपचार शुरू करने से पहले, यदि लाल या भूरे रंग के निशान हैं, तो पहले त्वचा की ऊपरी परतों की स्थिति में सुधार करने के लिए चेहरे के निशानों के कई उपचार सत्रों की आवश्यकता हो। डॉक्टर त्वचा के सामान्य स्तर को बढ़ाने के लिए निशान में कोलेजन को इंजेक्ट कर सकते हैं या इसके लिए वह माइक्रो-डर्माब्रेशन का सुझाव दे सकते हैं। 

	

	घर पर दाग-धब्बों के उपचार के लिए रासायनिक ऊतक की सतही पीलिंग करने की कोशिश करने का विचार बुरा हो सकता है, क्योंकि इससे स्थिति और खराब हो सकती है। इससे आपके दाग़ और भी खराब दिख सकते हैं। 

	

	जहां तक एक्ने के निशानों के प्रकारों का सवाल है, उन्हें उनके दिखने के तरीके के आधार पर वर्गीकृत किया जा सकता है और उसी के अनुसार चेहरे के एक्ने के निशानों का इलाज अलग-अलग होता है। ये निशान ऊतक की वृद्धि या ऊतक की क्षति के कारण हो सकते हैं, लेकिन दोनों ही मामलों में वे चेहरे की सुंदरता पर प्रतिकूल प्रभाव डालते हैं। एक विशेषज्ञ द्वारा दाग़ों की प्रकृति का मूल्यांकन एक अत्यंत महत्वपूर्ण कारक है‎, जिसके आधार पर निर्णय लिया जा सकता है कि आपको किस प्रकार के उपचार की आवश्यकता होगी। 

	

	

	एक्ने का आयुर्वेदिक उपचार

	एक्ने के साथ समस्या यह है कि आप इससे बचाव के लिए बहुत कुछ नहीं कर सकते हैं, क्योंकि अक्सर यह आपके वयस्क होने पर आपके शरीर में होने वाले हार्मोनल परिवर्तनों की प्रतिक्रिया होती है। कह सकते हैं, कि कुछ ऐसे उपाय हैं जिनसे आप लक्षणों को कम कर सकते हैं। इस बारे में आपको इस पुस्तक में भिन्न-भिन्न स्थानों पर कई अन्य सुझाव मिलेंगे, लेकिन यहां मैं एक्ने के आयुर्वेदिक उपचार पर चर्चा करना चाहता हूं

	

	अधिकांश लोग नवीनतम रासायनिक उपचार खरीदने के लिए फार्मेसी की ओर दौड़ पड़ते हैं तथा उन पर ढेर सारा पैसा उड़ा देते हैं, लेकिन वास्तव में, उन्हें पंसारी की दुकान या सब्जी वालों के पास जाना चाहिए क्योंकि एक्ने के आयुर्वेदिक उपचारों के साथ-साथ कई औषधियाँ हैं, जिन्हें ताजे फलों और सब्जियों से बनाया जा सकता है।‎

	

	सबसे पहले, आपको यह समझना चाहिए कि एक्ने क्या है: यह सीबम तेल नलिकाओं का एक अवरोध है जो कीटाणुओं से संक्रमित हो जाता है। इसलिए, आप एक्ने को होने से तो रोक नहीं सकते, लेकिन आप अतिरिक्त तेल को हटा सकते हैं और सुनिश्चित कर सकते हैं कि कीटाणु आपकी त्वचा पर लंबे समय तक जीवित न रह सकें।

	

	सबसे पहले तो आपको अपने जीवन के इस हिस्से के लिए अपनी खुराक में स्वास्थ्यदायक ताजे फल और सब्जियां शामिल कर के और वसा और तेल और उनसे युक्त चीजों को कम करके अपने शरीर को अंदर से साफ करने का प्रयास करना चाहिए। तेल को बाहर निकालने की कोशिश में आपको खूब पानी पीना चाहिए। ग्रीन टी भी अच्छी होती है। 

	

	चाय के पेड़ का तेल और लैवेंडर का तेल प्राकृतिक एंटीसेप्टिक होते हैं और तेल होने के बावजूद उन्हें प्रभावित क्षेत्र की सफाई के लिए इस्तेमाल किया जा सकता है। वे अलग-अलग तीव्रता में आते हैं और उन्हें आड़ू जैसे तटस्थ तेल से पतला करने की आवश्यकता हो सकती है, इसलिए जब आप उन्हें खरीदते हैं तो दुकानदार से सलाह ले लें। इन्हें एक्ने पर भी इस्तेमाल किया जा सकता है।

	

	एलोवेरा एक ऐसा पौधा है जिसे आप जितनी बार चाहें प्रभावित क्षेत्र पर सीधे मल सकते हैं। यह अविश्वसनीय रूप से सुखदायक प्रभाव छोडता है। बस एक मोटी पत्ती को तोड़ें, इस की त्वचा को पीछे से थोड़ा सा छीलें और इस के अंदर की जेली को अपनी त्वचा पर रगड़ें। एक बार जब आप ताजा एलोवेरा का प्रयोग कर लेते हैं, तो आप फिर कभी भी इसे इसके जार से इस्तेमाल करना नहीं चाहेंगे। 

	

	नींबू का रस एक एंटीसेप्टिक और काफी सुखदायक होता है। एक नींबू का रस निचोड़ें और रूई के एक फाहे पर शुद्ध रस लगा कर उसे अपने चेहरे पर लगाएँ। नींबू का रस न सिर्फ एक्ने के बैक्टीरिया को खत्म करेगा बल्कि यह अतिरिक्त तेल को भी सोख लेगा। साधारण सिरके का भी ऐसा ही प्रभाव होता है।‎

	

	हाइड्रोजन परॉक्साइड और विच हेज़ल, इन दोनों से भी अच्छा वॉश बनता है और वे दुकान से खरीदी गई दवाओं से सस्ते और उतने ही अच्छे होते हैं। फिर से कहूँगा, इन वस्तुओं की तीव्रता (सांद्रता) से सावधान रहें क्योंकि उन्हें पानी से पतला करने आवश्यकता हो सकती है, विशेष रूप से परॉक्साइड को।

